
CLASS-IX(Phase 1) 
LOTHA 

Total marks: 40                                                                                                     Time : 1½ hours 
General instructions: 
i) Approximately 8 minutes is allotted to read the question paper and revise the answers. 
ii) The question paper consists of 11 questions. All questions are compulsory. 
iii) Internal choice has been provided in some questions. 
iv) Marks allocated to every question are indicated against it. 
N.B: Check to ensure that all pages of the question paper are complete as indicated on the top 
left side. 

 
 (Ekhao) 

1. Okupoe erani elio shi khae zesi engao jiang janlana: 
Tsüngon motsünga lo nchümri eli osi ejüeli opo nchyua vancho, osi ombo na otsoe elüm 

vancho, tolia ombo tsoeten jiang jo nchümri nli, etho njü osi rakzuiten tssocho. Osi onte topvü na 
opo ejüeli jilo tae enghikae eküm vanta vancho. Hoji tsükona opo na otsoeten jiang tsükona 
elumoto vonkhyua nchümcho. 

Kvüthüng opo ji sontsünga etho njüv küma yicho sana ngaroten jiang thüngi püngnoyi 
mmhom epiv tsükona lümbümi nchümri mmhom heto yicho. Osi ombo na otsoeten jiang topvü 
ombo ndüngo tsarhyui vantoksi heto ezocho. “Otsoeten, A na A ejüeli topvü ete liko/oli jiang lo 
jitherai lika nte topvü na owo ete liko jiang etho jüa rhoni eküm vanta le to ezocho. 

Yuta tara sülo jo opo ji sontsüngi chüi sicho. Kvüthüng opo ji chücho sana onte etho njü 
yakchia yantsai kümracho, hoji süloti otsoeten jiang na opo na onte thüngi püngnoyi ezokae evao 
ji nchümchecho. Onte topvü na, onte liko/ oli jiang owo elümoto etho theta rhontacho, tolia oli 
jiang lona ntia ejüeli nrhonchecho. Hoji sülo jo liko rhonthako jiang lo penroniro, mojü mmhom 
yani yingtsü-yingritacho. 

Yuta tara sülo jo liko jiang lo mojü yingo jiang topvü elümoto mmhona buki rankacho. 
Penroniro jiang zesi onte topvü na etho jükata elhi tssotacho. Kvüthung liri yuta jancho sana onte 
na otssok elümoto richocho, osi tssüngthilonpen tona oyuohan to jiang ha elumoto pvülyua 
chiyicho. Hoji sülo jo onte na eküm jilo ematha osi noying lia vantacho. Kvüthung onte na 
ematha eküm hungcho sana jisülo ti opo pungnoyi mmhom jiang nchumchecho. Otsotso opo na 
liko jiang lo ejüeli jithei onte nvayi tolia liko jiang etho jüa rhoni hojiang lona etsoyu tssona 
hungi ematha ekümo onte vantokvü tsükona opo na püngnoyi mmhom onte picho to onte na 
nchümchecho. 
Engao shiang hüngei na janlana: 

a. Ovüngthüng jo otsoeten jiang jo ntio kvütvü eküm lo vantacho la?            1 
b. Ntio etümezi hansi, opo na ombo tsoeten jiang ombo ndüngo tsarhyucho la?        1 
c. Opo na otsoeten jiang thüngi ntio püngnoyi mmhom picho la?                 1 
d. Opo püngnoyi jiang nchümchei onte na ntio elhi etssov benkacho la?         1 
e. Liko jiang rhontacho sülo jo, onte na ntio elhi tssotacho la?                  1 
f. Penroniro rankao jiang na zetasi onte na kvüto elhi tssotacho la?          1 
g. Etsoyu jiang tssochyua/ pvülyua hungcho sülo jo onte na ntio eküm lo vantacho la?      1 
h. Okhae jo otsoeten jiang ntio mmhom nchümchecho la?           1 
i. Yitsüng shiang yitsüng esütao tvü motsü jilo yani erana: 

i. Otsoeten    ii. Emhoka              1+1=2 

 (Yisanlan) 

2. Janlan pi elio jiang lona elamo jiang ethüngi erana:      3x1=3 
(a) Ombo na orae mmhorü tsüphov motsünga hüngcho (shilo kyantok etümtok yi ji jo;) 

(i)  Orae    (iii) Motsünga     
(ii) Mmhorü    (iv) Tsüphov  

 (b) ‘Ombo ombo’ ejan elhi jiang tssotav ka. (yiren shilo ‘Ombo ombo’ shi jo ntio pronoun 
(myingthong) la?)  

(i) Reflexive pronoun   (iii) Reciprocal pronoun 
(ii) Personal pronoun    (iv) Possessive pronoun 

(c) Potsow lo longtsüa _____ elan ji tssoa (yishenyi elamo ji khi pyingtoka)  
(i) Ocho    (iii) Küma     
(ii) Osi     (iv) Tolia   

3. Ejüngi elio shiang zonkayi khi pyingtoka:                                                  2x1=2 
a.  Woro jiang ______ oyak ki na pyala. 
b.  Onte _____ Dimapur meta ae vantala. 

4. Shiang etsyuchi ephani na janlana.                                             2x1=2 
a. Etsüiyi na ‘Million’ (ten lakh) ji jo ete lothayi na jo kvüto tsala? 
b. Ete lothayi (Kyongyi) lo jo müchak 1 lona 100 nandang etsalan omying kvüta lia? 

5. Yiren pi elio shiang Lothayi na khophia.      3x1=3 
    a. Do as the teachers tell you. 
    b. Why are you so late? 
    c. Prevention is better than cure. 

(Erantolan)  
6. Janlan pi elio jiang akvü lona elamo jiang ethüngi janlana:                2x1=2 
(a) ‘Mongsangosü’ to ephyo ji yichak ji jo; 

(i)  Thera mmhom   (iii) osü mmhom     
(ii) Oyikosen mmhom   (iv) Piposümo mmhom 

(b) ‘Nrio motsü’ jilo Nrio hanlamü ji jo;  
(i) Woko tssocho   (iii) Sepvü tssocho 
(ii) Lipvüso tssocho    (iv) Nipong tssocho   

 
Oküpoe engao shiang yitsung 20-25 harüma na janlana:                    2x2=4 
7. Chungiyi ‘Supen thera’ jilo ezhü ntav vena ro ji tsükona khyingroe ji na loroe ji thüngi kvüto   

ezocho la? 
8. Hümjonlijon to ephyo ji jo ntio la? Ntio yakchia nkümshon ji mmhonkatala? 
 
Oküpoe engao shiang yitsüng 40-50 harüma na janlana:                    1x4=4 
9. a. “E na Sepvü phanta oyi shi jana le rümoni shihaka.” 

i. Shilo ‘e’ to ephyo ji jo ochoang etsyukacho la?      (1) 
 ii. Onte na ntio ji rümoni sicho la?      (1) 
 iii. Ntio tsükona onte na rümoni sicho la?     (2) 

Mekana 
b. Ete meta lo hümjonlijon jiang mmhonkatokvü tsükona lanka mezhü erana 

Oküpoe engao shiang yitsüng 60-90 na janlana:             2x5=10 
10. Era loroe ji kvütoli longphi jilo phyonkae sicho sana erana. Osi kvütoli ompvü 

kümchelancho sana erana.            (2+3=5) 
11. a. Chungiyi ‘Süpen Thera’ ji yintssen ji erana. 

Mekana 
b. Odon lo shanro tssika le ha, 
    Lilan ngochen ni na mmoktha le ha; 
    E na tssencho yanaloyi na, 
    Ayako to ntssoyi la’ 

           Shi khenzhü shi etsyukata eroroa erana. 
 

********************* 


